
Masyadong halata na ang pakanang ekstensyon ng batas mili-
tar ang nasa likod ng banta ni Duterte kamakailan lamang na
ituturing na umano niyang terorista at simpleng kriminal ang

BHB, at magka-crackdown siya sa hayag na progresibong kilusan.
Nauubos na nga naman ang mga hinahabing dahilan para sa batas mi-
litar sa Mindanao, lalupa't matagal nang naglaho ang tinaguriang
banta ng Maute/ISIS, at wala namang kumakagat sa kwento na ku-
malat na ang ISIS sa buong Mindanao.

Bistado na si Duterte sa kanyang
pasistang mga buladas at kilos, kahit
ang paggamit sa gasgas na dahilang
“sabwatan” ng progresibong mga
pwersa sa BHB, upang patuloy na yu-
mukod sa kagustuhan ng matataas na
upisyal ng armadong pwersang
kontrolado ng US. Nagsasawa na ang
mamamayan na palagi niyang gina-
gawang atrasan ang iba't ibang anyo
ng pagmumura at pagbabanta. Nga-

yon, ipinangalandakan pa niya ang
kanyang among US, sa paglalagay ng
BHB at PKP bilang mga terorista
“same as America" (tulad ng turing
ng America.) Lumakas ang loob niya
sa katatapos pa lamang na pag-ap-
ruba ni Trump sa kanyang militaris-
tang paghahari, kaya determinado
siya sa pag-alis ng lahat ng oposi-
syon, ligal at hindi. Kilala ng mama-
mayan ang tunay na mukha ng mga. . . sundan sa pahina 3

Mga armadong
aksyon ng BHB sa
Mindanao at Luzon
HINDI BABABA sa 14 na
armadong aksyon ang iniulat ng
iba’t ibang yunit ng BHB sa Ang
Bayan nitong nakaraang mga
linggo.

North Central Mindanao.
Tinambangan ng BHB-NCMR sa
ilalim ng Mt. Kitanglad Sub-
regional Command ang sasakyan
ng PNP na may lulang mga pulis
habang binabaybay nito ang
Kilometer 28 Highway sa Tika-
laan, Talakag, Bukidnon noong
Nobyembre 9. Isang pulis ang
napatay at apat ang nasugatan.
Sa hindi inaasahang pangyayari,
aksidenteng nadamay ang mga
sibilyan na nakasakay sa isang
Toyota Fortuner na sumusunod
sa sasakyan ng pulis. Tinamaan
ang isang apat-na-buwang
sanggol habang sugatan ang ina
nito at isa pa nilang kasama.
Inako ng BHB at PKP ang
responsibilidad sa aksidente at
taimtim na humingi ng patawad
sa pamilya ng mga biktima.

Matapos nito, hinaras ng
mga Pulang mandirigma ang
nagrespondeng mga pulis sa
Kilometer 23 sa parehong ba-
rangay noong Nobyembre 10.

Noong Nobyembre 12, dala-
wang KM450 trak ng Division
Reconnaissance Coy at 8th IB
ang pinasabugan ng isang tim ng
South Central Bukidnon Subre-
gional Command sa Barangay
Salawagan, Quezon, Bukidnon.

Sa parehong araw, alas
11:00 ng umaga, nagsagawa ng
tsekpoynt ang isang yunit sa

Buong lakas na biguin
ang bantang pagpapahaba
ng batas mil itar



Nobyembre 21 , 2017 ANG BAYAN2

kulungan sa iba’t ibang bahagi ng
bayan sa kabila ng mga pangako ng
amnestiya.

Mali ang akala ni Duterte na
basta na lamang susuko ang rebolu-
syonaryong kilusan sa harap ng
kanyang mga ngasngas. Maling akala
ring matatakot ang hayag na prog-
resibong kilusan sa kanyang banta
ng crackdown at maramihang pang-
aaresto. Tututulan ito ng mamama-
yan tulad ng malakas na pagtutol
nila sa dating planong pagpapataw
ng batas militar sa buong bayan.

Sa harap ng banta ng batas mi-
litar o anumang anyo ng lantarang
pasistang paghahari, dapat patuloy
na magpalakas ng sarili ang demok-
ratikong kilusang masa sa pamama-
gitan ng pagmumulat, pag-oorganisa
at pagsasagawa ng militanteng mga
mobilisasyon. Dapat ding palakasin
ang lihim na pagkilos at ang iba’t
ibang rebolusyonaryong organisa-
syon sa kilusang lihim upang magsil-
bing bag-as ng kilusang masa sa ka-
lunsuran. Nakahandang maging
kanlungan ang mga sonang gerilya
para sa mga aktibistang target ng
pulitikal na pamamaslang.

Kasabay nito, ang mga rebolu-
syonaryong pwersa ay dapat mag-
patuloy sa pagpapalawak at pagbawi
ng mga sonang gerilya, pagtatayo ng
mga organisasyong masa, komite at
mga organo ng kapangyarihang
pampulitika sa mga rebolusyonar-
yong base, magpaunlad ng rebolu-
syong agraryo, at iba pang mga ki-
los masa para sa benepisyo ng ma-
mamayan. Turuan ang rebolusyo-
naryong masa ng organisadong
pagharap sa mga pambobomba at
malawakang militarisasyon sa ka-
nayunan.

Dapat harapin ng Bagong Huk-
bong Bayan ang tumitinding mga
atake ng pasistang pwersa sa pa-
mamagitan ng patuloy na pagpapa-
rami ng rekrutment at treyning, at
paglulunsad ng paparami at papa-
laking mga taktikal na opensiba.

Hindi manghihinawa ang ma-
mamayan sa pagtutol at pagbaka sa
lahat ng pakana ng rehimeng US-
Duterte na isailalim ang buong
bansa sa lantarang diktadurang
paghahari.

Nilalaman

Ang Ang Bayan ay i ni l a l abas sa

wi kang Pi l i pi no, Bi saya, I l oko,

H i l i gaynon, Waray at I ngl es.

Tumatanggap ang Ang Bayan ng

mga kontri busyon sa anyo ng mga

arti kul o at bal i ta. H i ni hi kayat di n ang

mga mambabasa na magpaabot ng

mga puna at rekomendasyon sa

i kauunl ad ng ati ng pahayagan.

Ang Ang Bayan ay i ni l a l athal a dal awang beses bawat buwan

ng Komi te Sentral ng Parti do Komuni sta ng Pi l i pi nas

pagbabantang ito laban sa rebolu-
syonaryo at progresibong mga pwer-
sa: ang pagtanggal sa pinakamalakas
at matatag na sumasalungat sa pa-
sistang paghahari, pagpapatahimik
sa mga tumututol sa kanyang
kontra-mamamayan at maka-imper-
yalistang mga patakaran at lalong
patagalin ang pag-upo sa kapangya-
rihan sa pamamagitan ng solong
paghahari.

Kung tutuusin, ni hindi na niya
kailangang magbanta. Sa mando niya
mismo, matagal nang nagsasagawa
ng todong-gera ang AFP mula pa
noong Pebrero hindi lamang laban
sa rebolusyonaryong kilusan kundi
laluna sa mga sibilyang komunidad
na pinaghihinalaang sumusuporta sa
BHB. Sinundan pa niya ito ng utos sa
AFP na “patagin ang bundok” sa pi-
naghihinalaang mga baseng lugar ng
BHB, at matapos nito'y tuluyang pi-
natag ang Marawi City sa kanyang
deklarasyong batas militar sa Min-
danao. Paulit-ulit na niyang inianun-
syo na itututok niya ang lakas militar
ng AFP laban sa BHB oras na mata-
pos niya ang Marawi. Mula nang
maupo sa kapangyarihan, dinagda-

gan niya ang arsenal ng AFP ng mas
maraming baril, bomba at eropla-
nong pandigma.

Ang kanyang mga gera ng ka-
matayan at pangwawasak ay nag-
udyok ng pambobomba mula sa him-
papawid, panganganyon, istraping,
pulitikal at ekstrahudisyal na pama-
maslang, iligal na pang-aaresto at
pagkulong, na nagresulta sa libu-li-
bong mamamayang nadisloka, bil-
yun-bilyong halaga ng nasirang ari-
arian, at maramihang paglabag sa
karapatang tao. Pinukaw nito ang
paparaming bilang ng mamamayan
na lumahok sa mga protesta at itinu-
lak ang maraming aktibista na sumali
sa rebolusyonaryong pakikibaka.

Matagal na at papalala rin ang
dati nang pagturing ng reaksyunar-
yong estado na kriminal ang pulitikal
na pagtutol kayat sinasampahan ng
gawa-gawang mga kasong kriminal
ang mga rebolusyonaryo at progre-
sibo at kinukulong sila ng matagalan.
Dumarami ang iligal na pag-aaresto
ng mga sibilyan at aktibista, laluna
sa pagkakatatag ng IACLA ni Duter-
te. Halos 500 bilanggong pulitikal
ang patuloy na nagdurusa sa mga

ilalim ng Mt. Kitanglad Subregional
Command sa Sityo Malagsim,
Barangay Rogogon, Iligan City.
Dumaan sa naturang tsekpoynt ang
isang motorsiklong may lulang
tatlong sundalo na pinahinto ng
mga Pulang mandirigma. Pero sa
halip na huminto, pinutukan ng
mga sundalo ang BHB, kaya't
gumanti ang huli. Patay ang isang
sundalo at sugatan ang isa niyang
kasama.

Northeastern Mindanao. Ga-
nap na ala 1:30 ng hapon noong
Nobyembre 13, hinuli ng mga kasapi
ng BHB-NEMR sina Police Officer 2
(PO2) John Paul Doverte at PO2
Alfredo Degamon sa Barangay Bad-
as, Placer, Surigao del Norte dahil
sa kanilang pangingikil at pagbe-
benta ng iligal na droga.

Noong Nobyembre 9, inambus
ng BHB ang isang kolum ng Special
Forces Battalion (SFB) sa Sityo
Bakilawan, Bayugan City, Agusan
del Sur. Sa sumunod na araw, muli
silang inambus ng BHB at tumagal
ng dalawang oras ang labanan.
Isang Pulang mandirigma ang na-
martir, habang hindi mabilang ang
kaswalti ng kaaway.

Nireyd naman ng mga Pulang
mandirigma noong Nobyembre 8
ang mga nag-ooperasyong tropa ng
SFB sa San Roque, Kitcharao,
Agusan del Norte. Napatay rito si
2nd Lt. Maurice Salavia Caballero
at isa pang sundalo.

Noong Nobyembre 7, hinaras ng
BHB ang isang kolum ng SFB at mga
pwersa ng Bagani Force. Bilang
ganti, nagpadala ng aerial support
ang AFP. Ilang sundalo at
paramilitar ang napatay, kabilang
ang paramilitar na si Marcos
Belandres, isa sa mga nagmasaker
sa mga lider-Lumad sa paaralang
Alcadev noong 2015. Marami ang
sugatan sa AFP.

Noong Nobyembre 6, inambus
ng mga Pulang mandirigma ang mga
elemento ng CAFGU sa Sityo
Logdeck, Brgy. San Isidro, Lianga,

Surigao del Sur. Nasamsam nila
ang dalawang M16, isang garan
at isang karbin. Tatlong CAFGU
ang napatay at isa ang
sugatan.

Ilocos-Cordillera.
Noong Nobyembre
18, hinaras ng
isang yunit ng
BHB-Abra (Saulo
Lumadao Front)
ang mga nag-ooperasyong
yunit ng 24th IB, alas-5:10 ng
hapon, sa Barangay Danac, Boliney,
Abra.

Hinaras naman ng isang yunit
ng BHB-Ilocos Sur (Benguet-Abra-
Mountain Province-Ilocos Sur
Command) ang mga sundalo ng 81st
IB sa Barangay Patiacan noong
Oktubre 15. Nagresulta ang ope-
rasyon sa pagkamatay ng isang
sundalo at pagkasugat ng isa pa.
Una na nilang pinaputukan ang na-
turang yunit sa Barangay Patung-
caleo noong Oktubre 9.

Inokupa ng mga pinagsanib na
pwersa ng 81st IB, RPSB ng PNP at
CAFGU ang mga barangay ng
Lamag, Patungcaleo, Patiacan at
Legleg sa Quirino, Ilocos Sur mula
Setyembre.

Ang pagbira sa mga tropa ng
Community Support Program Team
sa Patungcaleo at Patiacan ay
bahagi ng suporta ng BHB sa
paglaban ng mamamayan ng Qui-
rino at Cervantes sa mga mapan-
dambong na kumpanya ng minahan
at sa mga pasistang tropa ng mga
sundalo at kapulisan.

Noon namang Nobyembre 12,
tinambangan ng mga Pulang
mandirigma ng BHB-Abra (Agustin
Begnalen Command) ang mga
sundalo ng 24th IB sa pagitan ng
Barangay Beew at Kili, sa bayan ng
Tubo, Abra. Tatlong sundalo ang
nasugatan.

Sa sumunod na araw,
Nobyembre 13, pinuntirya ng isang
yunit ng BHB ang dalawang
helikopter at diniskaril ang

pagbababa ng mga ito ng suplay
para sa mga tropang nag-
ooperasyon sa lugar.

Ang mga aksyong militar na ito
ay nagsisilbing babala sa mga
planong pangangamkam at
pagpasok ng mga makadayuhang
proyekto sa ilalim ng "Duterte-
nomics". Ang mga bayan ng Tubo,
Manabo, Luba, Boliney, Bucloc,
Daguioman, Sallapadan, at Licuan-
Baay ay planong pasukin ng
proyektong Pan Pacific Renewable
Power Philippine Corp. para sa
proyektong geothermal energy na
sasaklaw sa 49,000 ektaryang
lupaing ninuno ng mamamayang
Tingguian.

Bicol. Inambus ng isang yunit
sa ilalim ng BHB-Masbate (Jose
Rapsing Command) ang grupo ng
Provincial Operation for Socio
Economic Development Against
Crime (POSDAC) noong Oktubre 31
dahil sa kontra-mamamayang mga
aktibidad nito. Nakumpiska ng BHB
ang isang M16, isang kalibre .357
na pistola at mga bala.

Maraming kasong kriminal
laban sa POSDAC ang nakasampa sa
hukumang bayan, kabilang ang
pangingikil sa maliliit na mangi-
ngisda. Kapag hindi makapagbigay
ng halagang hinihingi ng POSDAC,
kinukuha nito ang mga bangka ng
mga mangingisda, at kung hindi
matubos ay sinusunog. Sa isang
pagkakataon, maging ang reserbang
elisi, 870 litrong krudo, 14 na
banyera, halagang P8,000 at mga
selpon ay kinuha ng POSDAC.

"Mga armadong aksyon. . , " mula pahina 1

Ipinamalas ng mga raling ito
ang galit ng mamamayang Pilipino
sa neoliberal na adyenda ng ASEAN
at militaristang pamamayagpag ng
US sa rehiyon. Pinangunahan ang
mga ito ng mga pambansa-demo-
kratikong organisasyon sa ilalim ng
Bagong Alyansang Makabayan
(Bayan).

Sa araw ng ASEAN Summit,
nagmartsa sila tungo sa Philippine
International Convention Center
kung saan ginaganap ang
pagpupulong. Malayo pa sa lugar,
hinarang na sila ng mga pulis at
dinispers. Binomba sila ng tubig at
ginamitan ng Long Range Acoustic
Device o LRAD, isang makina na
naglalabas ng matinding ingay na
nakasisira sa tainga. Mahigit 50
aktibista ang nasaktan sa dispersal
pero matatag silang nanindigan sa
lugar. Sa pagtatapos ng kanilang
programa, sinunog nila ang
malaking effigy na nagsisimbulo ng
pagiging tuta at pasista ng
rehimeng Duterte.

Sa kasunod na araw, tumungo
sa Mendiola ang mga raliyista para
kundenahin ang nagaganap na
pulong ng East Asia Summit.
Bagamat binansagan ito ni Trump
na "pinakamahalaga" sa kanyang
pagbisita sa bansa, hindi siya
dumalo sa pulong at umalis ng
bansa nang alas-3 ng hapon.

Bago nito, mula Nobyembre 9-
12, araw-araw na nagmartsa ang
iba't ibang sektor tungong
embahada. Kada araw, hinaharang
sila ng libu-libong pulis at mga trak
ng bumbero para pigilan silang
makalapit sa embahada ng US.
Noong Nobyembre 11, nakalusot
ang ilang kasapi ng Anakbayan sa
kordon ng pulis at nakalapit sa CCP
complex kung saan gaganapin ang
ASEAN Summit. Sa sumunod na
araw, marahas na dinispers ng mga
pulis ang mga raliyista, gamit ang

mga batuta at kanyon ng tubig.
Nagresulta ito sa pagkasugat ng 20
aktibista.

Noong Nobyembre 8, nagrali
sila sa Mendiola para batikusin ang
P15.5 bilyong gastos sa piging ng
ASEAN. Pinangunahan ito ng
Kadamay, kasama ang nakakam-
pong mga maralita mula sa Mang-
gahan Floodway, Pasig na dinemolis
noong Oktubre.

Noong Nobyembre 7, tinalakay
sa pagtitipon ng KADAMAY ang mga
epekto ng ASEAN sa kanilang sektor
at sa buong bansa sa okasyon ng
kanilang ika-19 na anibersaryo ng
pagkakatatag. Mahigit 10,000 ka-
sapi nito ang nagtipon sa Pandi,
Bulacan.

Sa mga araw na ito, naglunsad
ng iba pang mga protesta ang iba't
ibang grupo ng aktibista. Kabilang
dito ang piket sa harap ng Trump
Building sa Makati at piket sa harap
ng Department of Agrarian Reform
noong Nobyembre 10. Noong
Nobyembre 11, nagpiket ang
Migrante sa harap ng Department
of Labor and Employment para kun-
denahin ang kawalan ng trabaho sa
bansa at ang patakarang labor
export ng estado.

Sa Central
Luzon, nagrali
sa Clark
International
Airport sa
Pampanga ang
ilandaang
kasapi ng
Bayan-Gitnang
Luson para salu-
bungin ng
protesta ang mga
delegado ng ASEAN
noong Nobyembre 12.
Nagkaroon din ng
parehong pagkilos sa
University of the Philippines-
Los Baños.

Sa Mindanao, pinangunahan ng
mga myembro ng League of Filipino
Students ang piket sa Mindanao
State University-Marawi noong
Nobyembre 11. Noong Nobyembre
14, isang pagkilos naman ang
isinagawa ng Bayan-SMR sa Davao
City.

Pagkilos ng mga nakaligtas sa
bagyong Yolanda. Mahigit 9,000
mga nakaligtas sa bagyong Yolanda
ang nagrali sa Tacloban City at sa
mga syudad ng Catbalogan at
Catarman sa Samar sa pangunguna
ng People’s Surge noong Nobyembre
8. Sa araw na iyon, hinarang ng
militar sa Catarman ang mga
raliyista. Hinarang din sa tsekpoynt
ang mga raliyista sa Palapag. Bago
nito ay inipon ng mga elemento ng
87th IB ang mga residente ng mga
baryo sa Calbiga upang sabihan
silang huwag dumalo sa rali.

Libong Panayanon naman ang
nagrali sa Estancia, Iloilo noong
Nobyembre 9 para kundenahin ang
kainutilan ng rehimeng US-Duterte
na sagutin ang kawalan ng pabahay
at disenteng hanapbuhay.

Protesta sa ika-13 anibersaryo
ng masaker sa Hacienda Luisita.
Nilahukan ng ilandaang mang-
gagawang bukid sa pangunguna ng
AMBALA ang protesta sa harap ng
asyenda noong Nobyembre 16. Bago
nito, inaresto sa gitna ng protesta

ang tagapangulo ng AMBALA na
si Florida Sibayan.

Idinetine siya sa loob
ng dalawang araw

kulungan sa iba’t ibang bahagi ng
bayan sa kabila ng mga pangako ng
amnestiya.

Mali ang akala ni Duterte na
basta na lamang susuko ang rebolu-
syonaryong kilusan sa harap ng
kanyang mga ngasngas. Maling akala
ring matatakot ang hayag na prog-
resibong kilusan sa kanyang banta
ng crackdown at maramihang pang-
aaresto. Tututulan ito ng mamama-
yan tulad ng malakas na pagtutol
nila sa dating planong pagpapataw
ng batas militar sa buong bayan.

Sa harap ng banta ng batas mi-
litar o anumang anyo ng lantarang
pasistang paghahari, dapat patuloy
na magpalakas ng sarili ang demok-
ratikong kilusang masa sa pamama-
gitan ng pagmumulat, pag-oorganisa
at pagsasagawa ng militanteng mga
mobilisasyon. Dapat ding palakasin
ang lihim na pagkilos at ang iba’t
ibang rebolusyonaryong organisa-
syon sa kilusang lihim upang magsil-
bing bag-as ng kilusang masa sa ka-
lunsuran. Nakahandang maging
kanlungan ang mga sonang gerilya
para sa mga aktibistang target ng
pulitikal na pamamaslang.

Kasabay nito, ang mga rebolu-
syonaryong pwersa ay dapat mag-
patuloy sa pagpapalawak at pagbawi
ng mga sonang gerilya, pagtatayo ng
mga organisasyong masa, komite at
mga organo ng kapangyarihang
pampulitika sa mga rebolusyonar-
yong base, magpaunlad ng rebolu-
syong agraryo, at iba pang mga ki-
los masa para sa benepisyo ng ma-
mamayan. Turuan ang rebolusyo-
naryong masa ng organisadong
pagharap sa mga pambobomba at
malawakang militarisasyon sa ka-
nayunan.

Dapat harapin ng Bagong Huk-
bong Bayan ang tumitinding mga
atake ng pasistang pwersa sa pa-
mamagitan ng patuloy na pagpapa-
rami ng rekrutment at treyning, at
paglulunsad ng paparami at papa-
laking mga taktikal na opensiba.

Hindi manghihinawa ang ma-
mamayan sa pagtutol at pagbaka sa
lahat ng pakana ng rehimeng US-
Duterte na isailalim ang buong
bansa sa lantarang diktadurang
paghahari.

Serye ng mga protesta, sumalubong kay Trump

Masisinsing serye ng mga aksyon-protesta ang sumalubong kay Donald
Trump, presidente at hepe ng imperyalismong US, nang dumating ito

sa Pilipinas noong Nobyembre 12 para sa ASEAN Summit.

Ang kalagayan ng mga manggagawa
sa Metro Manila

Sa nagdaang ASEAN Summit, kabilang ang mga manggagawa sa Metro
Manila (National Capital Region o NCR) sa libu-libong nagprotesta laban

sa piging ng mga kapitalista at pagdating ni Donald Trump, hepe ng imperya-
lismong US, sa bansa. Deka-dekada nang iniinda ng mga manggagawang Pili-
pino ang epekto ng mga patakarang neoliberal na nakapaloob sa di-pantay na
mga kasunduang inilalako ng ASEAN at iba pang multilateral na pormasyong
pangkalakalan. Dinanas ng mga manggagawa sa pambansang kabisera ang
pinakamasasahol na epekto ng mga patakarang ito, lalupa’t nakapaloob sila
sa sentro ng komersyo, pinansya at industriya ng mga dayuhang kumpanya at
lokal na burgesya.

Ang NCR ang pinakamaliit pero
pinakasiksik na rehiyon sa buong
bansa. Dito nakatira ang mahigit 12
milyong Pilipino, kung saan abe-
reyds na 19,000 katao ang nag-oo-
kupa ng isang kilometro kwadrado.
Sa nakaraang mga taon, dinaig na
nito ang Mumbai, ang dating pina-
kasiksik na syudad sa Asia. Sa syu-
dad ng Maynila, umaabot sa 66,000
katao ang nakatira kada kilometro
kwadrado.

Bilang sentro, sa NCR nagmu-
mula ang sangkatlo (36%) ng GDP

(gross domestic product o kabuuang
halaga ng lokal na produksyon at
serbisyo) ng bansa. Ang bulto ng
GRDP (gross regional domestic pro-
duct) ay mula sa sektor ng serbisyo
(83%). Bagamat mas mababa kum-
para sa serbisyo, pinakamataas pa
rin ang dagdag na halaga ng mga
inaangkat na produktong industriyal
ng NCR kumpara sa ibang rehiyon.
Liban sa elektroniks, nagpoprodyus
ng mga damit, pagkain at inumin, at
iba-ibang kemikal ang mga pabrika
sa NCR.

Mahigit 22% o 212,000 mga ne-
gosyo at industriya sa buong bansa
ang nakabase sa Metro Manila. Ang
35% ng mga negosyong nasa sektor
ng industriya at 38% na nasa sektor
ng serbisyo ay nasa NCR at Cala-
barzon. Malaking bahagi (44%) ng
malalaking negosyo (may 20 mang-
gagawa pataas) ang matatagpuan
sa rehiyon. Sa nakaraang dekada,
pinakamarami rito ay nasa subsek-
tor ng pagbebenta kasunod ang
subsektor ng pagmamanupaktura,
mga hotel at restawran at mga su-
portang serbisyo.

Sa ngayon, nasa rehiyon ang
pangalawang pinakamalaking bulto
ng populasyong maaaring magtra-
baho (9.1 milyon na may edad 15
pataas), kasunod sa Calabarzon
(9.8 milyon). Gayunpaman, nasa
60% o 5.4 milyon lamang sa mga ito
ang ibinibilang sa pwersa sa pagga-
wa (Hulyo 2017). Sa mga ito, nasa

sa gawa-gawang kaso ng pananakit.
Pinalaya siya sa gabi ng Nobyembre
16 matapos maglunsad ng piket ang
mga kasapi ng Bayan at KMP-
Central Luzon sa harap ng Camp
Gen. Macabulos kung saan siya
ikinulong.

Pagkilos ng mga Lumad,
Tumandok at Moro. Noong Nob-
yembre 16, itinayo ng mga batang
Lumad sa ilalim ng Save Our Schools
Network ang kampuhan sa harap ng
Department of Education sa Pasig
para kundenahin ang kainutilan ng
ahensya laban sa pangwawasak at
pagkampo ng militar sa kanilang
mga eskwelahan.

Sa Panay, nagprotesta ang mga
Tumandok sa harap ng upisina ng
National Irrigation Administration
noong Nobyembre 10 para tutulan
ang napipintong pagtatayo ng mega-
dam sa kabundukan ng Tapaz, Capiz.
Ang proyekto ay gugugulan ng P25
bilyon sa ilalim ng Panay River Basin
Integrated Development Project at

bahagi ng programang "Build, Build,
Build" ng rehimen.

Nagpiket noong Nobyembre 17
ang Kalinaw Mindanao, kasama
ang mga delegado ng Interfaith Hu-
manitarian Mission sa Iligan City.
Kinundena nila ang nagpapatuloy
na pag-iral ng batas militar sa
buong Mindanao at planong pagpa-
palawig pa nito hanggang sa
susunod na taon.

Pagkilos ng mga manggagawa.
Nagpiket noong Nobyembre 20 ang
mga manggagawa ng Sumifru at
Musahamat Farms sa harap ng
upisina ng kumpanya para
kundenahin ang paggamit nito ng
nakalalasong kemikal na Fluozinam
na nagresulta sa pagkakasakit ng
mga manggagawa.

Sa parehong araw, nagpiket ang
mga manggagawa ng Wyeth o
Sama-Ako KMU sa harap ng Court
of Appeals sa Manila City, para
kundenahin ang pagkatig ng korte
pabor sa kumpanya laban sa re-

gularisasyon ng mga manggaga-
wang kontraktwal nito. Ang Wyeth
ay kumpanyang gumagawa ng gatas
at gamot.

Noong Nobyembre 16, nagrali
ang mga residente ng Purok 24,
Talisay, Barangay Bucana sa Davao
City, kasama ang Kadamay, laban sa
pagpapalayas sa kanila ng DM
Consunji Incorporated. (DMCI).
Mahigit 30 taon nang nakatira sa
lugar ang may 300 pamilya at dala-
wang beses nang nakatanggap ng
kautusan para lisanin nila ang lugar
mula sa kumpanya.

Mga protesta sa US. Habang
nasa Asia si Trump, serye ng mga
pagkilos ang isinagawa ng mga
Filipino-American sa US. Nagpiket
ang mga myembro ng Bayan-USA
sa mga syudad ng Boston, Chicago,
New York at Philadelphia laban sa
mga kontra-imigranteng patakaran
ni Trump, kabilang ang plano nitong
pagtatayo ng bakod sa hangganan
ng Mexico at US.

. . . sundan sa pahina 6

92% diumano ang may trabaho, ha-
bang 8% lamang ang walang traba-
ho at 7.4% ang kulang sa trabaho.
Mahigit 60% ng mga walang trabaho
ay kalalakihan. Katulad ng ibang ba-
hagi ng bansa, halos kalahati ng
mga may empleyo ay nasa “impor-
mal na sektor.”

Kumpara sa pambansang abe-
reyds, halos palagiang mas mataas
ang tantos ng disempleyo sa NCR.
Halos kalahati ng mga walang tra-
baho rito ay mga kabataang mang-
gagawa. Pinakamarami ang mga
walang trabaho sa maralitang mga
komunidad (40%). Sa nakaraang da-
lawang dekada, mahigit kalahati sa
libu-libong manggagawang taunang
natatanggal sa trabaho ay mula sa
NCR. Pinakamataas ito sa kasagsa-
gan ng relokasyon ng maraming
pabrika sa mga export processing
zone sa labas ng Metro Manila.

Pagsapit ng 2016, pinakamara-
mi na (24%) sa mga manggagawa sa
NCR ay nagtatrabaho sa subsektor
ng pagbebenta (wholesale and retail
trade) kung saan halos walang nire-
regularisa. Kasunod ang bilang ng
mga nasa trabahong administratibo
at iba pang suportang serbisyo, sa
pagmamanupaktura, konstruksyon,
at transportasyon at pag-iimbak na
nasa 9% kada subsektor. Sa klase ng
mga trabaho, halos 20% ay mga
manggagawa sa pagbebenta at
serbisyo at 18% ay mga manedyer.
Gayunpaman, marami-rami pa rin
(17%) ng mga manggagawa sa rehi-
yon ay mga manggagawang in-
dustriyal o yaong mga nagtatrabaho
bilang mga opereytor ng makina at
taga-asembol sa mga pabrika.

Tuluy-tuloy na ininda ng mga
manggagawa sa rehiyon ang mga
atake sa kanilang karapatan para
mag-unyon, makipagtawaran sa sa-
hod at benepisyo at sa seguridad sa
trabaho. Mula dekada 1990 hang-
gang 2000, walang awat ang mga
maniobra ng mga kapitalista, katu-
wang ang reaksyunaryong estado,
sa pagbubuwag ng malalaking unyon
sa pinakaestratehikong mga empre-
sa sa bansa na nakabase sa rehiyon.
Kabilang dito ang San Miguel Cor-

poration, Philippine Airlines,
PLDT, Nestle, SM at iba pang ma-
lalaking pabrika. Kasabay nito ang
malawakang tanggalan ng regular
at unyonisadong mga manggaga-
wa, pagpapalit sa kanila ng mga
kontraktwal at pagsasabatas ng
mga patakarang anti-unyon at
kontra-welga para tiyaking
hindi na sila muling makapag-
oorganisa. Sa gayon, paliit
nang paliit ang bilang ng mga
manggagawang unyonisado sa
NCR. Mula sa 2,778,000 myembro
ng unyon noong 1998, nasa
1,068,000 na lamang sila pagsapit
ng 2012.

Sa lahat ng mga rehiyon, pala-
giang ibinabandera na pinakamata-
as ang minimum na sahod sa NCR.
Nitong Oktubre, nasa P512 na ito
matapos magdagdag ng P21 ang
estado para sa mga manggagawa ng
malalaking negosyo habang nanati-
ling nasa P475 ang sahod sa mga
negosyong “micro” o may 10 mang-
gagawa pababa. Gayunpaman, wala
pang isang milyong manggagawa
ang magbebenepisyo rito dahil bulto
ng mga establisimento sa rehiyon ay
nakakategorya bilang “micro.” Dag-
dag dito, halos kalahati ng mga ne-
gosyo (44%) ay dati nang hindi nag-
babayad ng minimum sa kanilang
mga manggagawa.

Sa nakaraang dekada, nakapako
kundi man bumagsak ang tunay na
halaga ng sahod sa rehiyon kahit pa
may maliliit na nominal itong pagta-
as (abereyds na P15/taon mula
2007). Ang tunay na halaga ng P491
na sahod dito noong Hulyo ay P354
lamang dulot ng mataas na tantos
ng implasyon. Malayong mababa ito
kumpara sa nakabubuhay na sahod
na umaabot na sa P1,141 nitong
taon.

Masahol pa, nakapailalim na
ngayon sa sistemang dalawang-an-
dana ang pasahod sa rehiyon. Na-
kapako na sa “floor wage” ang sa-
hod, na nakabatay sa estadistika
ng kahirapan na arbitraryong iti-
natakda ng estado. Noong 2016,
nasa P10,276/buwan kada pamilya
o P68.51/araw bawat indibidwal

ang poverty threshold sa Metro
Manila o ang itinakdang halaga ng
estado na makasasagot diumano sa
gastos sa pagkain, pabahay,
transportasyon, gamot, edukasyon
at iba pang pangangailangan ng
isang lima-kataong pamilya sa
rehiyon.

Tinatayang mahigit 40% ng mga
sahurang manggagawa sa rehiyon
ay nakatira sa mga maralitang ko-
munidad kung saan hindi maayos
ang pabahay, patubig, sanitasyon at
elektrisidad. Ayon sa isang pag-aa-
ral (Metro Manila Urban Service for
the Poor), tinatayang nasa apat na
milyong katao na ang nakatira sa
mga komunidad na ito noong 2015.
Tinatayang dadami pa ito tungong
mahigit anim na milyon sa 2020.
Ang mga komunidad na ito ay pala-
giang nasa panganib ng demolisyon
para bigyang-daan ang komersyal
na mga gusali ng malalaking kum-
prador at mga proyektong impra-
struktura ng estado.

Sa harap ng mga atake at pahi-
rap na ito, hindi naputol ang pagla-
ban at paggigiit ng mga manggaga-
wa sa rehiyon para sa disenteng
trabaho at makatarungang sahod,
makataong kundisyon sa paggawa
at kanilang karapatang mag-unyon
at makipagtawaran. Bahagi lamang
ng kanilang tuluy-tuloy na paglaban
ang kanilang paglahok sa mga pag-
kilos na kontra-ASEAN.

Ang progresibong midyang alternatibo
at pekeng balita sa panahon ni Duterte

Sa panahon ng ASEAN Summit at bago pa man nito, namayagpag ang ba-
yarang maka-Duterte na mga blogger o manunulat sa internet sa kanilang

kaliwa’t kanang pang-aatake sa mga kalaban sa pulitika ng rehimen. Kabilang
dito ang mga blogger na sina Sass Sasot at RJ Nieto, gayundin ang itinalaga
ng rehimen sa Office of Presidential Communications na si Mocha Uson.
Umagaw pa ng eksena si Sasot nang kumprontahin niya ang isang reporter ng
British Broadcasting Corporation noong Nobyembre 13 matapos nitong kapa-
nayamin ang isang kontra-Duterte na blogger.

Noong kampanya pa lamang sa
eleksyong presidensyal, aktibo nang
ginamit ng kampo ni Duterte ang
katulad na mga blogger at libu-li-
bong iba pang bayarang indibidwal o
troll para pasikatin si Duterte at
atakehin ang kanyang mga karibal.

Batay mismo sa pahayag ng
isang troll mula sa Duterte-Caye-
tano social media campaign team,
bahagi ng trabaho nila ang paglik-
ha ng pekeng mga website at social
media account para sa layuning
ito. Lumilikha sila ng maraming-
maraming account sa mga site
tulad ng Facebook, upang doon
aktibong lumikha ng mga disku-
syon tungkol sa nangungunang
mga usaping pambayan. Karami-
han sa mga nangunguna rito ay
mga propesyunal na konsultant sa
public relations. Mula sa panahon
ng kampanya at hanggang ngayon,

tumatayo silang mga opereytor sa
pulitika na ang pangunahing
trabaho ay ibaling ang atensyon
ng publiko sa mga hindi kanais-
nais na gawi ng rehimen, mag-
impluwensya at papaniwalain ang
mamamayan sa kahusayan ni
Duterte. Liban kay Uson, pormal
silang inempleyo bilang mga
"konsultant" ng mga ahensya ng
gubyerno at tumanggap ng sahod
nang hanggang P60,000/buwan.

Tusong minamanipula ng mga
opereytor na ito ang impormasyon
at lehitimong mga balita. Sa na-
pakaraming pagkakataon, buma-
baling sila sa pagmumura at pag-
babanta, pagkakalat ng pagkamuhi
(hate campaign) upang mapansin
at mabigyang-diin ang kanilang
mga kasinungalingan. Kapag na-
haharap sa mga lehitimong argu-
mento, madalas pabalbal at wa-

lang saysay ang kani-
lang mga sagot. Itinu-
turing nilang tagumpay
kung lumalabas ang
kanilang mga opinyon
at pekeng balita sa
mga tradisyunal na
midya.

Sa pag-aaral ng
Reuters Institute for
the Study of Journalism
sa University of Oxford,
naituturing na fake

news ang may mababang antas ng
pamamahayag: walang batayan,
hindi sapat ang datos o tumutun-
tong sa mababaw na pagsusuri,
kung ito ay mula sa mga pulitiko at
kanilang mahigpit na tagasuporta

at nasa anyo ng patalastas, kung
ang laman ay binayaran.

Dalubhasa ang mga propagan-
dista ni Duterte sa ganitong klaseng
pagbabalita. Sa pagdinig sa sena-
do hinggil sa fake news, ipinag-
malaki ni Uson na alternatibo diu-
mano sila sa impormasyong inila-
labas ng tradisyunal na midya.

Ang tunay na alternatibong midya
Taliwas sa iginigiit ni Uson, ang

tunay na alternatibong midya ay
hindi nagkakalat ng pekeng balita o
nagsisilbi sa naghaharing pangkatin,
kundi pagbabalita ng tunay na mga
pangyayari at kalagayan ng mama-
mayan. Hindi nasasagkaan ang al-
ternatibong midya ng mga komer-
syal na mga interes katulad ng tra-
disyunal na midya na pagmamay-ari
ng malalaking burgesya-kumprador
at umaasa sa kita mula sa mga pa-
talastas ng pinakamalalaking kor-
porasyon.

Sa Pilipinas, may mahaba itong
kasaysayan ng paglaban sa pang-
aapi at pagsasamantala ng mga ko-
lonyalistang Espanyol at kanilang
mga kakutsaba, ng imperyalistang
US at mga tuta nito sa malakolonyal
na estado hanggang sa paglaban sa
diktadurang Marcos. Kabilang sa
pinakatampok na alternatibong pa-
hayagan ang Diariong Tagalog at
Kalayaan sa ilalim ng kolonyalis-
mong Espanyol, El Renacimiento at
Muling Pagsilang sa kolonyalismong
US, at Malaya, We Forum at iba
pang tinaguriang mosquito press sa
panahon ng diktadura. Sa mga
dyaryong ito dumaloy ang mga ba-
lita at pagsusuri tungkol sa kalaga-
yan ng mamamayan, kung saan
tampok ang mga paglabag sa kara-
patang-tao, pangwawasak sa kali-
kasan, kalagayan ng ekonomya at
iba pang isyung bayan na hindi nai-
lalathala ng malalaking midya na
kontrolado ng, o takot sa,
diktadura. Nagkaroon din ng maha-

22 aktibista,
il igal na inaresto

Noong Nobyembre 29, siyam na
myembro ng fact-finding mission na
patungo sa Barangay Utod, Na-
sugbu, Batangas ang hinarang at
iligal na inaresto ng mga elemento
ng 730th Combat Group at ng mga
pulis ng Batangas noong gabi ng
Nobyembre 20 sa paratang na mga
myembro sila ng BHB. Kinilala ang
mga ito na sina Leonardo delos
Reyes, Josefino Castillano, Carlos
Sanoza, Peping Sacdalan, Robert
Hernandez, Jocelyn Cabadin,
Jenelyn Bayani, Orlan Cabadin at
Anthony Banaga. Ang mga hinuli ay
pawang mga myembro ng mga
organisasyong magsasakang Haba-
gat at Samahan ng Pinagkaisang
Damdamin ng Barangay Quisum-
bing. Papunta sila sa Barangay
Utod para imonitor ang mga pag-
labag ng AFP sa mga karapatan ng
sibilyan matapos ang sagupaan ng
mga yunit ng BHB at AFP sa lugar.

Noong Nobyembre 13, iligal na
inaresto ng mga sundalo ng 86th IB
ang mga sibilyan na sina Oliver
Molina at Robert Dalupang sa
Barangay Diasan, Echague, Isabela
matapos magkaroon ng labanan sa
pagitan ng BHB at AFP sa katabing
barangay. Ikinulong sila sa kampo
ng 86th IB at hindi pinayagan ng
mga sundalo na makausap ng mga
kamag-anak at myembro ng Dagami
at Karapatan-Cagayan Valley.

Sa Eastern Samar, inaresto ng
87th IB ang lider ng Tag-alag Far-
mers and Fisherfolk Association na
si Carlito Badillo, 41, sa harap ng
Osmena National High School sa
Tag-alag, Marabut noong Nob-
yembre 10. Sinampahan siya ng ka-
song rebelyon at illegal possession
of explosives. Ayon kay Badillo,
sapilitan siyang isinama at pinahi-
rapan habang inaakusang kasapi ng
BHB. Pinapipirma rin siya ng papel

na hindi niya alam kung anong na-
kasulat.

Sa Oriental Mindoro nang
parehong araw, dinakip ng mga
operatiba ng 203rd Bde ang mang-
gagawang pangkalusugan na si
Emelia Marquez, 29, sa Medical
Mission Group Hospital sa Calapan
City habang nagbabantay sa kan-
yang maysakit na sanggol. Kabilang
si Marquez sa “Morong 43” na iligal
na ikinulong noong Pebrero 2010 at
napalaya noong Disyembre ng
parehong taon.

Noon ding Nobyembre 10, apat
na myembro naman ng organisa-
syong Lumad na KASILO ang iligal
na inaresto ng mga tropa ng 58th
lB sa Sityo Gamot, Barangay Sta.
Filomena, Quezon, Bukidnon.
Dinakip at inakusahan sina Asilan
Batao, Dodong Lampasan, Henry
Lacubay at Leo Pangcat na mga
tagasuporta ng BHB. Hindi sila
nadala ng mga sundalo sa kanilang
kampo dahil sa paggigiit ng
kanilang kababaryo na sasamahan
nilang lahat ang apat na inaresto.

Bago nito, inaresto ng pinag-
samang tropa ng PNP at AFP
noong Nobyembre 9 sa Barangay
Palaminya, Oslob, Cebu, si Rustico
Tan, isang dating pari ng Missio-
naries of the Sacred Heart of Je-
sus (MSC). Sa edad niyang 76,
nagsasagawa si Tan ng organic
farming sa Oslob. Naging nego-
syador siya ng National Democra-
tic Front of the Philippines sa usa-
pang pangkapayapaan mula 1986
hanggang 1987. Bago nito, ina-
resto rin ang dalawang magsasaka
sa sakahan ni Tan na sina Lopito
Paquigbao at Eddie Cullamat. Di-
nala sila sa AFP Central Command
sa Camp Lapu-Lapu, Cebu City.
Ihinarap siya sa korte nitong
Nobyembre 21 sa gawa-gawang

lagang papel ang underground
press tulad ng Ang Bayan at Libe-
ration, na humahamon sa paha-
yag ng rehimeng Marcos at nana-
wagan ng pag-abante ng armado
at di-armadong paglaban.

Sa paglaganap ng social me-
dia, naging palasak na ang pagga-
mit ng katawagang “alternatibo”
para saklawin ang lahat ng kla-
seng midya na labas sa tradisyu-
nal na midya. Gayunpaman, nana-
natiling haligi nito ang progresi-
bong midya na may malinaw na
kiling sa mamamayan.

Salungat sa pahayag ng ilang
kasapi sa dominante at tradis-
yunal na midya na dahil sa pag-
susulong ng kanilang adbokasiya
ay pinagtatakpan ng prog-
resibong midya ang datos at tu-
nay na pangyayari, nasa ubod ng
tradisyon ng alternative press at
midya ang tumpak at wastong
pagbabalita. Tinatawag ng mala-
laking korporasyong midya na
'aktibismo' ang kanilang adbo-
kasiya habang binabandera ang
islogang walang kinikilingan, wa-
lang pinoprotektahan, ngunit ang
parehong dahilan din ang nag-
lilimita sa kanilang kakayahang
maglahad, magsuri at alamin ang
mga tampok na isyung bayan.

Pangunahing tagapagtangki-
lik ng progresibo o maka-mama-
mayang midya ang bulnerable at
aping mga sektor ng lipunan, tu-
lad ng mga manggagawa, katutu-
bo, kababaihan at bata. Ibig sa-
bihin nito, ang mga balita ay na-
likha mula sa naratibo at direk-
tang karanasan ng kanilang mga
sektor. Bilang pangunahing kala-
hok sa pagbubuo ng balita, nabi-
bigyang puwang ang kanilang
mga isyu sa espasyong publiko.
Nakatuon din ang mga balita sa
isyu sa ekonomya, pulitika, kul-
tura at pag-unlad na nagbubun-
sod ng pakikibaka ng aping ma-
mamayan tulad ng militarisa-
syon, kontraktwalisasyon, mala-
wakang pagpapalayas at pama-
maslang.

Hindi bababa sa 22 aktibista ang inaresto ng mga pwersa ng estado
nitong nakaraang mga linggo lamang.

pakikibaka ng mga katutubong Tu-
mandok laban sa planong malaking
dam sa Ilog ng Pan-ay na maglulu-
bog ng 12 baryo. Bago nito, may
nauna pang katulad na insidente
ng pananakot sa nakaraang linggo
sa baryo din ng Lahug.

Sa Samar, kinumpronta ng mga
kasapi ng Alyansa san mga Parag-
uma Kontra-kagutom san Las
Navasnon (APKLAS), kasama ang
Katungod – Northern Samar, ang

mga yunit ng 20th IB para paalisin
sa kanilang baryo noong Nobyembre
6. Nagkakampo ang mga sundalo sa
Barangay San Miguel at iba pang
baryo sa Las Navas, labag sa Inter-
national Humanitarian Law.

Samantala, ilang beses na mi-
nortar ng sundalo ng 24th IB ang
bundok sa Daguioman, Abra. Tuma-
ma ang mortar malapit sa isang kubo
ng magsasakang Itneg sa Barangay
Ableg noong Nobyembre 10.

kaso ng pagpatay.
Noon namang Oktubre 19,

inaresto ng pinagsanib na pwersa
ng PNP-CIDG at ISAFP si Jeremy
Ang, kumbenor at senior consul-
tant ng Assert Socio-economic
Initiatives Network of the Philip-
pines (ASCENT), at ang kanyang
katrabaho na si Rita Espinoza sa
Kabankalan, Negros Occidental.
Walang ipinakitang mandamyento
de aresto sa kanila at hindi sila
ipinakita sa kanilang mga abu-
gado hanggang sa pangalawang
araw. Sa ngayon, iligal silang
nakadetine sa Camp Crame sa
Quezon City.

Sa Negros Occidental, binaril
noong Nobyembre 8 ng apat na
nakabonet na lalaki ang kasapi ng
Kilusang Magbubukid ng Pilipinas
na si Webby Argabio sa Kabang-
kalan City habang nanonood ng
mga naglalaro sa Purok Mahogani
Abtao, Barangay Tapi, ng natu-
rang syudad.

Samantala, nitong Nobyem-
bre 18, pinatay ng mga elemento
ng militar si Dondon Bartolaba,
residente ng Sityo Palo 7, Brgy.
Tomanding, Arakan, Cotabato.

Bago nito, natagpuang patay
ng kanyang mga kamag-anak at
kababaryo si Arnel Otacan, 33,
kasapi ng organisasyong magsa-
saka na Nigkasinabot Koy Mag-
uuma Tu Boston, sa Davao del
Norte noong Oktubre 29. Tadtad
ng bala ang kanyang bangkay at
basag ang kanyang mga tuhod at
braso. Bago nito ay makailang be-
ses na siyang pinuntahan at inin-
teroga ng mga ahente ng intelid-
yens ng 67th IB.

Sa Capiz, ininteroga at tina-
kot ng militar ang dalawang mag-
sasaka at kasama nilang menor-
de-edad sa pagitan ng Barangay
Tacayan at Lahug, bayan ng Ta-
paz noong Nobyembre 5. Galing
sa pagdeliber ng produktong sa-
ging sina Mario Aguirre, ang kan-
yang bayaw at anak nang hara-
ngin sila sa daan ng isang iskwad
ng nakasuot-sibilyang sundalo.
Ang pananakot ay kaugnay ng

Mga martir ng Panay, pinarangalan
PAMBAYANING LIBING ANG ibinigay sa tatlong martir ng Bagong Hukbong
Bayan-Panay na sina Federico Diaz (Ka Val), Felizardo Cerilo (Ka Bong) at
Remy Beraye (Ka Lito) na nasawi sa paglaban sa 61st IB noong Nobyembre 7
sa Sityo Tigpaka, San Antonio, Cuartero, Capiz. Isang mahabang prusisyon
ng mga sasakyan at taong naglalakad ang naghatid sa sementeryo sa tat-
long kabaong na nabalot ng pulang bandila at may mga tarpaulin na nagsa-
saad ng kanilang kabayanihan. Namutiktik ang mga korona ng bulaklak na
nakadisenyo bilang mga maso at karit at pumailanlang sa buong prusisyon
ang mga rebolusyonaryong awit. Ilang grupo ng mga magsasaka ang huma-
nay sa gilid ng kalsadang dinaanan ng prusisyon at nagbigay-pugay sa pag-
tataas ng mga kamao.

Ayon sa mensaheng parangal ni Concha Araneta, tagapagsalita ng NDF-
Panay, sa mahigit isang oras na paglaban sa isang platun ng kaaway, hindi
nagtaas ng kamay ang tatlo kahit malinaw nang outnumbered sila ng kaa-
way, kundi hinawakan ng mahigpit ang kanilang armas at ginamit laban sa
kaaway hanggang sa huling hininga. Tatlong kaaway din ang napatay at
apat ang sugatan.

Nagmula sa uring magsasaka sina Ka Val at Ka Bong at mga lider-mag-
sasaka sila ng Pambansang Katipunan ng mga Magbubukid (PKM) bago su-
mapi sa hukbong bayan. Kinikilala at nirerespeto sila ng masang magsasaka
sa Cuartero, Dumarao, Maayon at Pontevedra sa Capiz, at sa Lemery sa
Iloilo. Mahigit tatlong dekada nilang inialay ang pinakamalaking panahon ng
kanilang buhay sa rebolusyonaryong pagkilos at paglilingkod sa mamama-
yan. Bilang mga Pulang kumander, lagi silang nilalapitan ng mga kasama at
masa sa anumang problema, at malaki ang naitutulong ng mahigpit nilang
pagkabisa sa masa sa mga lugar na kanilang kinikilusan.

Si Ka Lito,43, ay halos 25 taon nang naglingkod sa masa, una bilang li-
der-estudyante ng League of Filipino Students sa West Visayas State
University, at pagkatapos ay bilang organisador ng Kilusang Mayo Uno. Ku-
milos din siya bilang organisador ng mga maralitang lunsod sa Roxas City,
hanggang mamuno siya sa Bayan-Capiz. Ang malaking tulong niya sa pagpa-
pasigla ng demokratikong kilusan sa Capiz ang dahilan ng panggigipit sa
kanya ng kaaway, at nagtulak sa kanya na sumapi sa BHB noong nakaraang
buwan lamang.

Habang nakikiramay sa kanilang mga pamilya at mahal sa buhay, nana-
wagan din ang NDFP sa mga kasama na ibaling ang pamimighati sa rebolu-
syonaryong katapangan. Dagdag pa ni Ka Concha, “hindi maiiwasan ang sa-
kit sa ating dibdib. Pero bagay lamang na sundan ng sinumang rebolusyo-
naryo ang pagiging huwaran nila sa dedikasyon at ganap na palilingkod sa
sambayanan".

Mga magsasaka sa Isabela,
nagtagumpay laban sa usura

Nagkamit ng mga tagumpay ang mga magsasaka sa San Mariano, Isabela
bunga ng inilunsad na kumprontasyon ng Dagami (Danggayan dagiti

Mannalon ti Isabela) sa mga komersyante-usurero at lokal na pamahalaan
laban sa komersyanteng pagsasamantala.

Noong Nobyembre 11, mahigit
400 magsasaka mula sa iba’t ibang
barangay ng San Mariano ang nag-
tipon sa Barangay Minanga at nag-
martsa patungo sa San Mariano
Community Center kung saan gaga-
napin ang kumprontasyon na dina-
luhan din ng labing isang komer-
syante. Dala ng mga magsasaka ang
mga karton at sako na naglalaman
ng kanilang mga panawagan. Sa
pagtatapos ng kumprontasyon, ma-
tagumpay nilang naigiit ang sumu-
sunod:

1. Itaas ang presyo ng mais mu-
la P10 tungong P12 kada kilo, at ng
kamoteng kahoy mula P7 tungong
P10 kada kilo;

2. Ibaba ang interes sa utang
mula 15% tungong 13% at gawing
anim sa halip na limang buwan bago
ipataw ang interes. Ititigil din ng
mga komersyante-usurero ang ma-
pagsamantalang gawi na pagpataw
ng mabibigat na kundisyon tulad ng
pagkolateral sa lupain at mga hayop
ng mga magsasaka;

3. Burahin ang interes sa utang
sa panahon ng kalamidad, gayundin
ng lahat ng nagdaang utang;

4. Ibalik sa mga magsasaka ang
mga sakong pinaglalagyan ng kani-
lang produkto dahil iniaawas din
naman sa kanila ang mga presyo ng
mga ito;

5. Tanggalin ang kaltas sa mga
magsasaka para sa komisyon ng
mga drayber ng mga komersyante.

Ang mga ito ay lalamnin ng
isang kasunduang pipirmahan ng
mga komersyante. Naitulak din ng
mga magsasaka ang mga upisyal ng
lokal na pamahalaan na panguna-
han ang pagsasabatas sa antas ng
munisipyo at prubinsya ng mga na-
pagtagumpayan sa kumprontasyon.
Ang matagumpay na kumprontasyon

ay lundo ng ilang buwang pagha-
handa ng mga magsasaka. Sa ini-
lunsad na kumperensya para sa tu-
nay na repormang agraryo noong
Setyembre, tinukoy ng mga kasapi
ng Dagami bilang nangungunang
mga pahirap sa magsasaka ang
pambabarat sa presyo ng kanilang
produkto, pandaraya sa klasipika-
syon at pagtimbang, mataas na
presyo ng mga binhi, pestisidyo at
iba pang farm inputs, mataas na in-
teres sa pautang, at pagpapasan sa
ilang gastos ng komersyante.

Kasunod nito, nagbuo ang mga
magsasaka ng grupong mangunguna
sa kumprontasyon upang igiit ang
pagpawi sa nasabing mga pahirap.
Nagsagawa sila ng mga pagsasanay
sa pagsasalita sa publiko at mili-
tanteng pagharap sa mga mapag-
samantalang komersyante. Nanga-
lap din ng suportang publiko para sa
kanilang makatarungang mga kahi-
ngian sa pamamagitan
ng paglalabas ng
pahayag at
pagpapa-in-
terbyu sa is-
tasyon ng
radyo. Sa
ginanap na
kumpron-
tasyon,
pinaka-
mabisang
armas ng
Dagami
ang pi-
nagbuklod
nilang
hanay at
matibay
at mala-
wak ni-
lang pag-
kakaisa.

PLA-India, naglunsad
ng mga taktikal na

opensiba

SA INDIA, noong Nobyembre 3 ng
umaga, pinasabog ng mga
myembro ng People's Liberation
Army (PLA) sa ilalim ng
Communist Party-Maoist, ang
dugtungan ng mga pipeline ng
Essar Steel sa bahaging malapit sa
kagubatan ng Gunthabeda sa
Odisha. Ang nasabing mga pipeline
ay ginagawang daluyan ng mga
hilaw na bakal (sa anyo ng putik)
galing sa minahan ng iron ore ng
Baladila patungo sa planta nito sa
Visakhapatnam, Andhra Pradesh.

Ang Essar Steel India Limited
ay isang multinasyunal na korpo-
rasyong nagmimina, nagpuproseso
at nagluluwas ng bakal. Kilala ang
Essar Steel sa India sa paglapas-
tangan nito sa kalikasan, panga-
ngamkam ng lupa at pagsasaman-
tala sa mga manggagawa.

Noong Nobyembre 9, nagpa-
litan ng putok ang mga Pulang
mandirigma at mga nagpapat-
rulyang pulis matapos pasabugan
ang huli sa hangganan ng Chat-
tisgarh at Jharkhand, dakong
alas-2 ng hapon, sa distrito ng
Balrampur ng Chattisgarh. Li-
mang pulis mula sa Central Re-
serve Police Force (CRPF) at 2
mula sa Jharkhand Police ang
nasugatan.

Noong Nobyembre 10, nireyd
ng sampung myembro ng PLA ang
kampo ng isang kumpanya sa
konstruksyon sa Narengtola, Kal-
yansinghpur sa Odisha. Sinunog
nila ang sampung sasakyan ng
kumpanya. Ang aksyong pamama-
rusa ay isinagawa bilang pagtutol
sa anti-mamamayang proyektong
Narengtola-Lakhapadar Road.

Sa parehong araw, apat na
tropa ng CRPF ang sugatan mata-
pos silang pasabugan ng isang
yunit ng PLA sa Baresandh sa
Distrito ng Latehar, Jharkand.

Ang mga Pulang mandirigma
sa bansang India ay naglulunsad
ng digmang bayan katulad ng ini-
lulunsad ng BHB sa Pilipinas.




